In Pensio
Im Leba draht ma an dem Rad,

schuibt’s aucha, es rollt wiedr zrugg,

am End, da isch gar nit viel schad,

schia langsam lat ma halt lugg.

Ma globt oft, ma sei döcht no guat,

und muant, ma miaß salt no alls tia,

es braucht halt zu allem an Muat.

In Pensio, des waar ja recht schia,

abr nacha, was ma da tuat?

A Hobby, des Fröd diar grad macht,
und sportla, Bewegung firs Bluat,

a Rentnr, der schtrahlt und der lacht.

Am Stammtisch, bam Kartna, bam Wei,

a Gsellschaft, dia kheart schua drzua,

bam Ofa dahuam isch es fei,

d’ Enkala losna iatz zua.
A Gschichtla dr Nöna drzöhlt,

d’ Nala, dia woaß schua, der luigt,

und wenn’r vom Schmuggla uas wählt,

grad daß sih dr Balka nit buigt.

Vrgangnes, des wiahlt ma nit au,

wenn jahralang zrugg eppas leit,

nit gribla, waxt Moos ja schua drau,

an Gruaß, da haba mr kua Zeit.

Voarm Kranksei, voarm Stearba kua Angscht,

’s Schicksal, dr Weg isch schua gsteckt,

’s Leba, um des du bangsch,

weard au wiedr gweckt.

